
2 CORINTIOS
. Corinto marcacho
creyicogcunaman apostol Pablu

1shque caq cartacongan

Que cartataga Pablu apatserqan, Corinto
marcacho waquin creyicogcuna Pablupa contran
sharcucurcushqga cayaptinmi. Tseno contranga
sharcushqa cayargan, juc marcacunapita mana
alli yachatsicoqcuna chécur, ‘Pabloga manam
apostoltsu” nir, willapdyaptinmi.

Tsemi Pablu ewargan imano quecayangantapis
musyananpag, peru quejaquita tarirmi, ras cuti-
corgan. Tseno cutirirmi, shonqunchoqa tse crey-
icoqcunapaq allapa llaquergan. Tsemi shonqun
mana nicuptin juc cartata allapa waqgariryan es-
cribircur Titutawan apatserqgan (2 Cor 2.4, 7.8).

Titu cutirirnam, alli novedatana willacurergan
(7.6-7). Tsemi cushicur que cartata Pablu
apatserqan, tseta leyiricur tse apostol
Pablupa contran yachatsicoqcunata sitiunman
churayédnanpaq (2.5-10), y Pabluta rasonpa
apostoltano reconosiydnanpaq. Tsetam chunca,
chunca notificargan.

Jina willaparqanmi Jerusalencho creyicoqcu-
napaq ofrendata ellurécaydnanpaqpis (8.1, 9.15).

Pablupa saludaquinin
1 Noga Pablum Diospa boluntaninrecur,
Teyta Jesucristupa apostolnin ca. Tsemi

waugqintsic Timoteuwan que cartata escribiyamd,

Corinto pueblucho y Acaya probinsiacho
Diosman creyicoq waugqicuna y panicuna.”
2 Dios Yayantsic y Teyta Jesucristuntsic alli
queninwan yanapecuydshi shumaq pasaquicho
cawacuyanequipag.

Ima sufrimientucunachopis Diosnintsicmi
shoqamantsic

3 Alabecushun Jesucristupa Papéanin Dios
Yayantsicta, porqui péqa allapa ancupécoq
Papami y shoqacoq Diosmi. 4 Pemi shogqamantsic

imapis nacaquinintsiccunacho, tsenolla
nogantsicpis  nacacoqcunata  shogecushun
sufrimientuncunacho. 5 Sitsun Teyta

Jesucristurecur nacaquicunata pasashun; Teyta
Jesucristoga masmi shoqaméshun. 6 Nogacunaqa
sufricaya callpatsashqa y  salbacushqga
cayanequipagmi. Sitsun Diosnintsic callpata
goyamanga, tsenollam gamcunatapis callpata
qoyashunqui noqacuna sufricayanqdno sufrirpis,
pasensiacur alli firmi tsaracuyanequipagq.
7 Qamcunapita noqgacuna allapam marcicuyé,
porqui nogacunano  sufricayangequipitam
Diosnintsic shoqayashunqui.

8 Wauqicuna y panicuna, Asia nasioncho
quecarnin, allapa sufriyangéita musyaydnequitam
muna. Allapa sufriquicunam nogacunapaq

quecorgan. Manam callpdpis cargannatsu
awantandpagq, y manam cawetapis pen-
sargénatsu.” 9 Pensaquicayarqd waninicuna

jandcunachona quecangantam, peru ma tseqa

* 111 Hch181 * 1:8 1C015.32

canaq wanushqacuna cawaritseq Diosllamanna
mas marcdquita yachacuyénépaqmi, y quiquicuna
yarpdyangdcunaman mana marcicuyindpaqmi.
10 Tsepinmi Diosnintsic libraydmargan wanipita,
y cananpis tsenollam librayamanqga. Tsemi
noga marcacu imepis equepis libraydmaénanta.
1 Peru tseno libraydméananpaqqa “Yanapecaydmé”
Teyta Diosnintsicman mafiacurnin,  llapan
nunacuna noqacunapaq mafacuyaptinndqa,
atscaq nunacunam jina Diosnintsicta “Grasias”
niyanga pe yanapecayamanganpita.

Corinto marcaman imanir Pablu mana ewan-
qanta willacun

12 Peru imano ecano carpis, cushicuya
consensidcuna limpiu canqantam. Porqui
gamcunacho  quecarmi, mecho  tsecho
quecarpis, Dios munashganno portacuyarqo.
Tsenoqa cayarqd0 manam  quiquicunapa
yachaq  quenicunarecurtsu, sinoqa  Teyta
Diosmi alli queninwan yanapaydmarqon tseno
cawacuydandpagq. 13 Llapan cartdcunachopis
manam  mana  cdyipaqtatsu  escribicami;
antis llapantapis alli cdyiydnequipaq caqta
marcdcurmi, cartaquecaydmi. 14 Peru sitsun
noqacunapaq mana llapanta cayiyarqonquitsu;
mund imecarpis llapanta cdyiydnequitam. Tsenam
Teyta Jesucristu que patsaman cutimuptin
noqacunapaq qamcuna allapa cushicuyanqui.
Tsenollam nogacunapis gamcunapaq allapa
cushicuriyashagq.

15 Tseno marcicdydmanquequita musyarmi,
gamcunaman watucayaqniqui shamita

munarqgd; tsenopa ishque cuti watucayarniqui
imallachopis yanapariyinaqpaq. 16 Macedonia
marcaman shamurmi, gamcunamanraq
bisitayaqgniqui yecamita yarpargd. Tsenollam
jina Macedoniapita cutirpis, gamcunamanraq
yecamita pensarqd, tsenopa Judea marcaman
cutindpaq yanapecaydménequipaq.® 17 ;Qamcuna
pensayanqui quiquipa munenillapita tseno
pensangatacu; 0 “Aumi” nir, o “Manam” nir,
jucta wacta pensaquicangdatacu? 18 {Manam
tsenotsu! Teyta Diosmi musyan jucta wacta
“Aumi” nir, o0 “Manam” nirpis, mana parlangéta.
19 Porqui Silvanu, Timoteu y nogam willapdyarqaq
Jesucristupaq. Tse Cristoga manam nunacunano
jucta wacta pensaquicaqtsu; sinoga Diospa
tsurin carninmi, Cristoga juc parlacoqlla.”
20 Jesucristullachomi Diosnintsicpis llapan
dnimashqgantsicta cumplin. Tsemi Diosnintsicta
alabarpis, “Amen, tseno catsun” nintsic
Jesucristurecur. 21 Teyta Diosmi noqacunatapis
y gamcunatapis Jesucristuman creyicoq
caqcunataqa patsacaratsimarqontsic pellapaqna
canantsicpaq. 22 Tsemi sefialaramagnintsic cuenta
Santu Espiritunta shonquntsicman churarqgan.
Tseqa garantia cuentam quecan dnimangantsicta
chasquinapaq.™

23 Teyta Diosmi musyan imanir Corinto marca-
man manaraq shamongqata. Shamuraqgtsoga mana
llaquitsiydnagrecurmi. 24 Noqacunaga manam
ecsijiyaqtsu  “Quenomi  marcdcuydnequeqa”
nirnin, antis munaydqa cushishqa cayéanequipaq

* 1:16 Hch19.21 © 1:19 Hch185  1:22 Ef1.13

yanapeniquicunatam, porqui  gamcunaga
marcdquiniquicunacho  alli ~ patsacashganam
cayanqui.

1 Tsemi mana llaquitsiydnaqrecur, gamcu-
naman bisitayaqniqui shamita munarqotsu.
2 Qamcunata noqa llaquitsiyapteqqa, ¢pinataq
cushitsimanqal! Masqui  yarpécurcuyé,
gamcunachochiri cushiquitaqa tarishagq,
waugicuna. 3 Tsenoga cartacamorga™ manam
chlramupti  llaquitsiydménequipaqgtsu, antis
chlramuptl cushicunantsicpaqmi; porqui noqa
cushishqa captiqa, qamcunapis cushishqachiri
quecayanquiman. 4 Tse cartata escribimuna
witsanqa allapa llaquishgam  shonqucho
quecargqa y escribicamuptipis asta weqepis
shicwaramorganmi. Peru imano carpis allapa
cuyayangagqta musyaydnequipagqmi cartacamorqa,
y manam llaquitsiydnaqgpaqtsu.

Pablu perdonecun mana alli ruraqnincunata

> Pipis llaquitsimagniga manam noqallatatsu
llaquitsimashqga, claru parlaquichoga gamcu-
natapis llapequicunatam llaquitsiydshushganqui.
Tsetaqa niyaq mana allapa sienticuydnequipagmi.
6 Noga musydmi tse nunata llapequicuna
sittiunman churecayangequita, peru tsellachona

jaqiriye. 7 Y perdonecur callpata qor
yanapecuye. Paqtam llaquishqa puricaqta
imapis pasecanman. 8 Tsemi llapequita

rogayaq yape shumaq cuyaquiniquicunawan

* . A x
2:3 Parlaquican jucnin caq cartacho pifiapdcachanqanpaqmi.

trataydnequipaq. 9 Que asuntutaqa punta caq
cartichopis niyarqaqnam. Tsetaqa escribimorqa
casuyamangequita O mana cdsuydmangequita
musyandpaqmi. 10 Qamcuna pitapis
perdonayaptiqueqa, nogapis perdonecushaqmi;
sitsun contrd imatapis rurashqa canga,
noqaqa perdonecushaq Teyta Jesucristupa
jutinchomi gamcunarecur. 11 Tsenopam
diablu bensimdshuntsu, porqui nogqantsicqa
allim musyantsic diablu pantatsimenintsicta
munashqganta.

Troade marcapita Pablu llaquishqa pasacon-
qan
12 Troade marcaman Teyta Jesucristupa alli
willaquininta willacur chératsiptimi, atscaq nuna-
cuna allapa cushicur chasquicaydméananpaq Dios
permiticorqan.” 13 Peru tseno captinpis, no-
gaqa shonqiicho manam cushishqatsu quecargé;
sinoga waugqintsic Tituta mana tarirmi, allapa
llaquerqga. Tsemipecunapita despidiquicur Mace-
donia marcaman pasacorqa.

Jesucristu yanapamashqam imeca mana alli-
tapis ushaciditsintsic

14 “Grasias” nicushun Teyta Diosnintsicta,
porqui pemi permitin nogantsicrecur imeca
perfumi caruman pucutagno pepa willaquinin
memanpis tsemanpis chérinanpagq. Tsenoqa
yanapamantsic Teyta Jesucristuntsicwan imepis
allicho yarqunapagmi. 15 Porqui noqantsicqa
Jesucristurecurmi Teyta Diosnintsicpaq
cantsic imeca insiensiu pucutagno. Jina tse

* 2:12 Hch 20.1

pucutagnollam cantsic salbacushqa y mana
salbacushqa nunacunapaqpis. 16 Tse mana
salbacushqa cagcunapaqqga, wanushqacunanomi
asyantsic.  Peru salbacushqga caqcunapaqqa,
allapa shumagmi pucutecuntsic. jQueqa allapa
sasam rurarcundpaq yo! 17 Nogacunaga manam
waquin nunacunanotsu delleta ganayandpaq
Diospa willaquininta willapdcuyd;  sinoqa
Teyta Jesucristuwan jucnolla carninmi, Dios
cachayamashqa captin, pepa nopancho rason
caqllata parlaya.

3

Diosnintsic dnimashqantsicpaq willaquicuna

1 ¢Acasu nogacunaqa yapecu quiquicuna
alabacurnin gqamcunman sharécaydmu?
¢Acasu waquincunanocu recomendasion
cartdcunawan shayamii? ¢O waquincuna allipa
chasquiydmdananpaqcu cartequicunata ashiya?
2 Tse recomendasion cartaga qamcunam
noqacunapaqg cayanqui, y alli portacuyangequim
shonqiicunacho escribishqa cuenta quecan. Y
tseno portacuyangequita llapan nunacunam
musyayan. 3 Qamcunaqa cayanqui Teyta
Jesucristupa cartan cuentam, y nogacunanam
caya tse cartacuna puritseq cuenta. Tse cartaqa
manam lapiseruwan escribishqatsu, sinoga
cawaq Diospa Santu Espiritunwan escribishqgam.
Manam rumipita tablacho escribishqatsu, sinoqa

nunapa shonquncho escribishqam.”

* 3:3 Ex24.12;Jer 31.33

4 Tsecunataga  niriyaq  Jesucristurecur
Diosman marcécurninmi. 5 Manam nogacunaga
quiquicunallapitaga imatapis rureta puediyéatsu;
imapis rurayashgédcunaga Diospitam shamun.
6 Pemi yachatsiydmashqa mushoq contratupaq
yachatsicur sirwicoq cayandpaq. Tse contratupaq
yachatsicurnenga, manam niya “jLeyta casi,
sinoqa wanunquim!” nirtsu; sinoga niya “jSantu
Espirituta cési!” nirninmi. Porqui escribishqa
leyga wanillamanmi pushacun, peru Diospa
Espiritumi siqa cawatsicun.™

7 Rumicho escribishgata Moises apamongan
leymi allapa espantepaq cargan. Asta Moisespa
qaqllantapis chipapécuptin, manam israel
nunacuna riqueta puediyarqgantsu. Tseno
quecarpis, ichicllapa ichicllapam tse chipapénin
ushacérerqan. Si waniman pushacoq ley tseno
espantepaq carqan, @& jimano shumaqnaraq
queconga Diosnintsicpa mushoq contratunpaq
Santu Espiritu musyatsimangantsic! ° Masqui
yarpacurcuyé: Si condenamagnintsic ley
allapa espantepaq tsepin cargan, jimano mas
shumaqraq queconga juclaya ticratsimagnintsic
willaquindqa! 10 Tse une tiempu espantaquipaq
shamoq leywanga, manam ni ichicllapis
iwalantsu quelaya espantepaq alli willaqui
musyangantsic. 11 Si pocu tiempulla
durareq leypis, tseno allapa espantepaq
quecaptenqa, (imano shumaqraq queconga
wiflepa wifienin mana ushacaq alli willaqui
musyarengantsicndqa!

* 3:6 Jer31.31-34

12 Tsemi noqgacunaqga que espantepaq alli
willaquiman marcicurnin, ichicllapis mana
mantsacurishpa willacuya. 13 Une tiempu
gagllanta Moises shucupacurcognotsu manam
noqacunaga shucupacuyad. Pemi qgagllancho
chipapé wushacdnanta israel nunacuna mana
ricaydnanpaq shucupacurcorqan.” 14 Tse israel
nunacunaqa, chucru shonqun -cayarqgan.
Tsenomi cananpis Diosnintsicpa une caq
contratunta leyir clyiyantsu, = nawincuna
tsapashqa cuenta captin; peru nawincunaga
quichacdrin Teyta Jesucristuman creyicuyaptin-
llam. 15 Canancamapis Moisespa librunta leyir
manam salbasionpaq rasonpa caqta cdyiyantsu,
cdyiquinincuna  tsapacashqa cuenta captin.
16 Peru Jesucristuman pipis creyicuriptinmi
siqa, tse cdyiquinincuna quichacérin. 17 Péqa
jucnollam Santu Espirituwan quecan. Y Santu
Espiritum noqgantsiccho quecar, imapitapis
librina canantsicpaq yanapamantsic. 18 Tsemi
noqgantsicpis qaqllantsic tsapacashga cuenta
mana captin, Teytapa alli queninta juc espeju
cuenta nunacunata ricatsintsic. Y quiquin
Teytantsicmi Santu Espiritunwan yanapamashqa
ichicllapa ichicllapa quiquin espantepaq Teytano
juclaya alli nuna ticraquicantsic.”

4

Jesucristupaq willacoqcuna
1 Nogacunaga manam ichicllapis utindyéatsu
salbasionpaq alli willaquita willacurnin,

* 3:13 Fx34.2935 © 3:18 R08.29; G14.19; 1 Jn 3.2

porqui Teyta Diosmi cuyaydmarnl tseta
willacuydnédpaq churayédmashqa. 2 Tsemi
noqacunaqga dejariyarqo paquellapa melanepaq
rurenicunata. Y manam tuquinopatsu nunacunata

creyitsita munarnin engafecaya. Antis
noqacunaga rasonpa caqllatam parlaya vy
Teyta Diosmi tseta musyan. Tsemi pipis

parlayangdman marcacuyénan. 3 Salbasionpaq alli
willaquicuna willacuyanqamanga creyicuyantsu
condenasionman euquicagcunallam. ¢ Tseno
mana creyiyaptinmi, que patsacho mandacoq
diablu upa cuentata ticraratsiyashqa allapa
puedeq Teyta Jesucristupa actsi cuenta
alli willaquinintapis mana cdayiydnanpagq.
Porqui Jesucristullachomi imano Teyta Dios
cangantapis musyarintsic. 5 Tse willaquita
willayarniqui, manam munayargd nogacunata
casuyamanequitatsu. Antis willayarniqueqa
munayarqa Jesucristuta cdsucuydnequitam y pere-
cur sirweqniquicunatanolla ricaydménequitam.
6 Porqui que patsa paqasllachoraq caquicaptin
“Actsi catsun”® neq Teyta Diosmi Jesucristupa
alli willaquininta shonquicunaman churamur
juclaya nunata ticraratsiydmashqa. Tsemi waquin
nunacunapis musyariyanqa Jesucristullacho
Teyta Diospa alli quenin quecashqganta.

Nacarpis marcdgquinintsiccho tsaracushun

7 Peru Teyta Diosnintsicmi allapa baleq
cagcunata shonquicunaman churamushqa,
allpa mancanolla quecayaptipis. Tsemi
nunacuna musyayanqa alli  willaquinin

* 4:6 Gn1.3

Teyta Diospa poderninpita cashqganta, y
mana nogacunallapita cashqganta. 8 Tsemi
ima eca  pasayamaptinpis  ishquiydraqtsu.
Llaquiquicuna chamuptinpis tsaraquicayami.
9 Chiquir qaticachdyamaptinpis, Teyta Diosqa
manam jaqgiydmantsu. Maqayamarnipis,
manaran wanuratsiydmanraqtsu. 10 Meta
tseta ewarninpis, siemprim cuerplcunacho
Jesucristu  nacanganno nacar  puricaya.
Tsenopam Jesucristu noqacunacho cawanganta
nunacuna musyariyanga. ! Porqui nogantsicqa
Jesucristurecorqa wanurinantsicpaqpis
listum quecantsic. Tsenopa que wanucoqlla
cuerpuntsiccho Jesucristu cawecanganta
ricatsicunantsicpaq. 12 Tsenomi nogacunaqa
jlparcuryan quecayd, @amcunana juclaya
cawaquicho cayanequipagq.

13 Diosnintsicpa palabranmi queno
escribirécan: ~ “Creyiquinirecurmi parla”* nir.
Tsenollam noqacunapis tse creyiquinicunaman
marcécurnin willapacuyé. 14 Tsenoqa willapédcuyé
Teyta Jesucristuta Diosnintsic wanushqganpita
cawaritsimonganta musyarninmi. Tsenollam no-
gantsictapis pewan quecaqtaga wanurishqapis
cawaritsimashun, y llapantsictam apacamadshun
pewan juntu cawacunapaq. 13 Qamcunapa
bienniquicunapagmi ima eca pasashqapis
quecaya. Tsenopam mecho tsechopis nunacuna
Teyta Diospa alli queninta musyayanqga, y
“Grasias” nir, alabayanga.

16 Tsemi auquinye shamuptinpis, gelandyatsu;

* 4:13 Sal116.10

porqui Teyta Dios yanapaydmaptinmi waran
waran tullicuna mas ancash ancash quecan.
17 Que patsacho nacanqantsiccunaqga
pasareqllam. Tseno nacangantsiccunapitam
Teyta Diosnintsic waran waran shumaq
wifle cawaquinintsic qoycamdashun. 18 Porqui
noqgantsicqa shuyaquicantsic manam cawecar
ricangantsiccunallatatsu; sinoqa mana
ricangantsic cagcunatam. Cawecar ricangantsic
cagcunaga manam Wifiepagtsu, peru mana
ricangantsic cagcunam siqa wifiepa wifienin mana
ushacéacoq caconga.

S

Sielucho juc mushoq cuerputa chasquinapaq

1 Que patsacho quecashqam imeca rdmada
wayino ushacireqlla cuerpuntsic quecan.
Peru wanurishqaqa Teyta Diosnintsicmi
mushoq cuerputana sielucho cawanantsicpaq
goycamadshun. Tse cuerpuntsicqa mana
nunca ushacaq wayinomi canga. 2 Tsemi que
patsachoraq quecarnin, llaquicurnin quecantsic,
y allapam munantsic tse mushoq cuerputa
mena sielucho chasquirita. 3 Y que etsantsic
ushacariptinpis, tse mushoq cuerpuwanga alli
cosa ropashqga cuentanam quecashun. 4 Que
ushacédreq cuerpuntsicllawanraq quecarmi,
imecatapis sufrir llaquintsic. @ Peru wanurir
que cuerpuntsicta jaqiri; almallana queta
manam munantsictsu; sinoga munantsic mushoq
cuerpuyoqna quetam. Y ushacéreglla cuerpuntsic
wiflepa  wifienin  caweyoq  ticrarinantam.

5> Tseno canantsicpagmi Teyta Diosnintsic
camamashqantsic. Y Santu Espiritunmi
musyatsimantsic tseno caweyoq canantsicpaq
cashqganta.

6  Tseno cawanantsicpaq cashgantam
marcécuntsic. Y que ushacéreqlla cuerpuntsi-
cllawanraq quecarmi, Teyta Diosnintsic
quecangan sielupita carullachoraq quecantsic.
7 Tsemi cananga riqueta puedintsictsu Teyta
Diosnintsicta. Unicoqa peman marcéacurninllam
quecantsic. 8 Peru marcécuntsicmi tseno canapaq
cashganta. Tsemi munantsic wanuquicur
que wushacaq cuerputa jaqiri;, Teytantsic
quecanganman mena chérita. 9 Tserecurmi
wanurninpis o cawarninpis, Teyta Dios
munashganno caweta munayd; 10 porqui
llapantsicmi Jesucristupa nopanman chéshun
jusgamanantsicpaq. Petam que patsacho cawecar
allita rurangantsicta o mana allita ruranqantsicta

cuentata qoshun.™

Alli pasaquicho cawacunapaq willaquicuna

11 Tsemi Teyta Jesucristullata respetana
cashqanta musyarnin, nunacunata imecanopapis
willapéta tirayd. Teyta Diosmi musyan imano
cayangdta. Y marcdcuyd qamcunapis imano
cayangdta musyaydnequitam. 12 Tseno niriyapteq,
capas pensayanqui quiquicunapaq yapena
alabacur carécayangita. jManam tsenotsu! Antis
munaya noqacunapita cushicur, tse mana alli
yachatsicogcunata contistaydnequitam. Porqui
tse nunacunaqa alli tucurcurmi shaydmun,

* 5:10 R014.10; 2 Ti4.1



2 CORINTIOS 5:13 xiv 2 CORINTIOS 5:19

shonquncunachoga mana alli penseyoq
quecarnin. 13 Sitsun tseno yachatsicuyapti
“Locum” niyaman, Diospaqrecurmi “Locu”
nishqapis caya; peru claru parlaquichoga sanum
quecaya qamcunata yachatsir yanapayénaqpagq.
14 Teyta Jesucristu cuyamangantsicrecurmi
peta shonqucurcur munashganno cawantsic.
Jesucristum llapantsicpaq wanorgan. Tseta
musyarmi, llapantsic wanushga cuentano
ticrarerqontsic. 15 Rasonpam Cristoga wanorgan
llapantsicpag. Tsemi wanushga cuenta
quecarnin,  quiquintsicpa munenintsictaga
manana  rurashwannatsu; sinogqa  pe
munashqganllatanam rurashwan. Porqui
tsepagmi wanurir cawarimushqa.

16 Tsemi mana creyicoq nunacunanoga
pipagpis llutaga pensayatsu. Unemi si,
nogacunapis mana creyicoq nunacunano

Jesucristupaq llutata pensayarqa. Peru
cananga mananam tsenonatsu pepaq

pensaya. 17 Tsemi pipis Jesucristuwan juc
shonqunolla carqga, yuricurishqa wamra cuenta
ticrarin. Mananam unenonatsu canga; sinoqga
juclaya nunanam canqga.” 18 Tseno juclaya
quemanga Teyta Diosmi ticraratsimantsic.
Pemi Jesucristurecur chasquimarqontsic
pewan jucnolla canantsicpaq, y tsenollam
mandamantsic pewan jucnolla caydnanpaq llapan
nunacunatapis willapacunantsicpagq. 19 Teyta
Jesucristum wanininwan llapan nunacunapa
jutsanta mana caqpaq churaricur Teyta

* 5:17 Jn3.3-7;G16.15;1 P 1.3, 23

Diosnintsictawan amishtatsimarqontsic. Tsemi
noqacunata encargayamashga tse willaquita
pitapis metapis willapdydndpaq. 20 Nogacunam
Teyta Jesucristupa cachancuna cayéa, y quiquin
Teyta Diosmi permitin willapayinaqpaq. Tsemi
Teyta Jesucristupa jutincho roguecuyaq, Dioswan
amishtayanequipagq. 21 Jesucristoga manam
jutsayoqtsu cargan, sinoga jutsantsicrecurmi
Teyta Diosnintsic ricargan jutsayoqtano, tsenopa
noqantsicta Jesucristurecur pepa nopancho allipa
ricamanantsicpagq.

1 Teyta Diospa willacognincuna carninmi,
roguecuyaq: Ama mana caqgpaq churayétsu tse
alli queninta Teyta Dios musyétsiydshungequita.
2 Pemi queno nimantsic palabrancho:

“Alli tiempuchomi mafiaquiniquita Wiyarqoq,

y salbaqui junagcunachomi yanaparqoq”™ nir.
Tsemi noqgapis niriyaq: Mafiacuyaptiqueqa,
canantdmi Teyta Diosnintsic salbecuyédshunqui.

Portaquininwan Pablu ricatsicun alli yachatsi-
coq canqanta

3 Yachatsicuyangéta mana de-
spresyayananpagmi nogacunaqa pitapis ni
imacho ofendiyashaqtsu. 4 Ima rurenicunachopis
shumaq portacurmi, Diospa sirweqnin cayangéta
ricatsicuya. Tsemi ima sufrimientucunata
pasarpis, nesidacunacho y jipaquicunacho
carpis, shumaq  pasensiacur  quecaya.
5 Magqaydmaptinpis llawirétsiydmaptinpis,

* 6:2 1s49.8

contracuna shdricurcuyaptinpis, allapa uryarmi,
puni mallaqgpis, pachdcuna wagecaptinpis,
willapécur puricayé* 6 Tsenollam juclaya
shonquyoq carnin, pitapis metapis cuyaysd,
pasensiacuyd, ancupdcuyd y rason caqllata
parlacuya. Tseno cawacuyédnidpaqqa Santu
Espiritum yanapecaydman. 7 Tsenoqa portacuya
Teyta  Diosnintsic  poderninwan rasonpa
caqgllata yachatsicuyandpaq yanapayamaptinmi.
Tseno alli cawaquinicunawanmi nogacunaqa
defendicuyashaq, y pitapis parapuydshaq. 8 Tseno
portacuyapti me nunacuna Ora alabaraydman
oranam ofendiydman. Oram alli shimincunawan
parlapdydman; Oraga wasdcunam rimareécayan.
Asta Oraqa ulipaqmi churaraydman rasonpa
caqta yachatsiquicayaptipis. 9 Asta mana
reqishqapaqmi churaraydman reqishqa
quecayaptipis. Wanutsiydmeta munecayaptinpis
puricayaran, magayamarnipis manaran
wanuratsiydmanraqtsu. 10 Llaquishqano
quecarpis, shonqticunachoga cushishqam
quecayd, wactsalla carpis, atscag nunacunatam
ricuyétseq cuenta Diosnintsicpaq yachecatsiya.
Mana iméyogmi cayd, peru llapanyoq cuentam
quecaya.

11 Corinto marca wauqicuna y panicuna,
rasonpa caqgllatam mana mantsacurishpa
shonqlicunacho llapan sientiyanqdta wille-
cuyag. 12 Qamcunapita mana ni imatapis
pacarashpam shonqiicunacho allapa cuyecuyag.
Qamcunatsunchi siga meparesi manana

* 6:5 Hch 13.50;16.23; 17.5; 19.23-41

cuyaydmanquinatsu 13 Tsemi juc téta tsurinta rogaq
cuenta mariiecuyaq nogacuna gamcunata llapan
shonqiicunawan cuyayangagnolla gamcunapis
cuyayamanequipag.

Nogantsicqa cantsic Diospa templun cuentam

14 Ama juc shonqunolla cayanquitsu Teyta
Jesusman mana creyicogcunawanga. Tseno
carga, ticrariyanqui imeca yuntata mana
majantawan yuguicushqanomi. Alli ruraq
nunaga manam juc shonqunolla cayanmantsu,
mana alli ruragcunawanga, porqui actsipis
manam juntacdyantsu paqgaswan. 15 Manam
Teyta Jesucristuwan diablupis cdyinacuyantsu;
tsenollam jina Diosman creyicoqcunapis
mana creyicogcunawan cdyinacuyantsu.
16 Diosnintsic nogantsicwan captinmi, pepa
templun quecantsic, y manam juccunataqga
adorashwantsu. Teyta Diospa palabranchomi
queno nimantsic:
“Cawashaqpis, purishaqpis gamcunawanmi.
Y noqgallam Diosniquicuna cashag.
Y qamcunam nogallapaq cayanqui”™ nir.
17Tina quenopis ninmi Teyta Diosnintsic:
“Tse mana alli rurenincunapita raquicacuriyé,
ni llutancunata yatayétsu.”
Tseno cayaptiqueqa chasquiyashgequim.
18Y Papéaniquicunam cashag;
gamcunanam tsuricuna cayanqui.
ninmi puedeq Diosniquicuna.

993k

* 6:16 Lv26.12;Jer 32.38;E237.27  6:17 Is52.11  6:18 2
$7.14; Is 43.6



2 CORINTIOS 7:1 xviii 2 CORINTIOS 7:7

7

1 Cuyashqa waugicuna y panicuna, Teyta
Diosnintsic tseno dnimarnintsic nicamashgagqa
juclaya shonquyoqgna car, melanepaqcunata
amana rurashuntsu, antis peta mantsacur
respetarnin, almecuerpu mana jutsata rurashpa
pellapagna cawacushun.

Corinto nunacuna juclaya ticrariyan

2 Cuyé waugicuna Yy panicuna, ama
gongaquecayamétsu yo, manam ni meqequitapis
imanayarqoqtsu, nijutsaman ishquitsiyarqo qtsu,
ni imequicunata sacyayarqoqtsu. 3 Quetaqa
niyaq manam chiquiyarniquitsu, antis puntata
niyangaqnollam  gamcunaqa  quecayanqui
shonquicunapa watun. Tsemi wanur cawarpis
gamcunawan quecashun. 4 Qamcunata
marcdcuyarniquim, allapa cushishqa y callpa
callpa queca. Tsemi ima eca pasamaptinpis,
cushicu.

5 Troadepita Macedonia probinsia-
man chérirpis, manam tranquilullaga
cariyarqdtsu, imecapis pasaydmaptin.

iChiquiydmagnicunawan coleraqueqa, y waquin-
cunapaq yarpacachécunaqa! 6 Peru llaquishqacu-
nata cushitseq Teyta Dios yanapaydmaptinmi, Titu
charamuptin allapa cushicuriyarqé. 7 Manam
Titu chécamuptinllatsu cushicuyarqo. Masqa
cushicuyarqé gamcunapita Titu cushishqa
cutiramuptinmi. Pemi willaydmashqga llaquiydmar
ricarameta munecayangequita y allapa pesacur
yarpacachar noqapaq quecayangequita. Tseta
willecaydmaptinmi masqga cushicuyarqo.

8 Tse punta cartdcho llaquitsiyarniqui
pifiapdyangaqpita cananga “¢Imapaqraq
pifiaparqd?” nir, manam yarpacachitsu. Anirpis,
puntataqga pocu tiempulla llaquicuyanqgequipita
yarpacachargédmi. 9 Cananga allapam cushict,
peru manam tse llaquiyangequitatsu cushi;
sinoqa tseno llaquicur, Teyta Diosman
cutiquicuyangequitam. Teyta  Diospa
boluntaninmannomi tse llaquiquiniquicuna
cashqga. Tsemi noqacunaga mana ni ima mana
allita qamcunapaq rurayarqotsu. 10 Teyta Diospa
boluntaninmanno mana alli rurenincunata
llaquicur jaqirirmi salbasiontaqa tariyanga.
Tsemi tse llaquiquicunapita pesacunantsictsu.
Peru Diospa boluntaninmanno llaquicur
jutsancunata mana jagerqa condenasiunmanmi
ewayanqga. 11 Teyta Diospa boluntaninmanno
llaquicuyangequi bienniquicunapaq quecushqa,
¢au?  Tsetaq cananqa empefiu quecayanqui,
disculpaquita ashicayanqui, tse nunapita allapa
pesacur, mantsacur quecayanqui. Tsetaq
imanopapis yarpacachar, tse nunata sitiunman
churayarqonqui. Tsenopam mana culpayogqna
quecayanqui. 12 Tse punta cartata escribimorqa
manam tse ofendicoq nunallapaqtsu, ni
ofendengan nunallapaq yarparartsu; sinoga
Diosrecur noqacunapaqpis yarpacachdyanqequita
waquin nunacuna musyaydnanta munarninmi.

13 Tseno  casuydmangequita  musyarirmi,
shonquicunacho allapa cushicuyarqo.

Peru tse cushiquipitapis masga cushiquicu-
yarg0 Titu gqamcunapita allapa cushishga cuti-
camongantam. Petam tranquiluna cananpaq

yanapayarqgonqui. 14 Mas puntatam gamcunapag
Tituta alabaparqd; y quiquin Titupis gamcuna
alli cayangequita musyarirnin, cuentatam gocur-
ishga mana uliconqdta. Nogaqa rason caqllata
parlacoqmi cd. Tsemi canan qamcunapaq Tituta
“Pecunaqa allapa allim” nenqgd, rasonpa can-
gan musyacérin. 15 Quiquin Titunaqa allapa re-
spetiquicunawan peta casur chasquiyangequita
yarparcur, allapam cuyayashunqui. 16 Tsenollam
waugicuna y panicuna, nogapis gamcunaman
marcdacur allapa cushicu.

8

Jerusalencho  creyicoqcunapaq  ofrendata
elluyan

1 Wauqgicuna y panicuna, cananmi
willariyashqgequi Macedonia marcacho
creyicoqcunata Teyta Diosnintsic alli
queninwan imano yanapecuyanganta. 2 Tse
waugqintsiccunam sasa tiempucunacho
quecarpis, allapa cushicuyashqa wactsalla
quecarpis, ricuno llapan boluntanincunwan
ofrendecuyashqa. 3 Quiquimi musyd segun
cayaponganmanno, Imana pipis obliguecaptin,
goyanganta.  Manam tsepis tsellatsu, mana
quecaydapuptinpis, tsella cagnincunatapis
goycuyashqgam. 4 Tse elluyangan qelletam
allapa rogaydmarni niydmarqon creyicogqcunaman
apaydndpaq.® 5 Tseno ruraydnantaga manam
nogacuna ichicllapis pensariyargétsu.
Diosnintsicta llapan shonqlicunawan cuyarmi,

* 8:4 R015.26

noqacunata Diosnintsicpa  boluntaninrecur
marcdcaydmarqan. 6 Tsemi Tituta rogarqgo
gallangan jinalla, tse yanapaqui ofrendata
gamcunapitapis ellumunanpaq. 7 Noga musyami
gamcuna imachopis gepacho mana quedeta
munayangequita. Porqui qamcunaga Diosman
marcdcoqmi, willapaqui yachaqmi, alli musyaqmi,
cuyacoqmi y imecachopis alli ruragmi cayanqui.
Tsetam noqgapita yachacuyargequi. Tsenolla que
yanapaquichopis punta puntacho cayé.

8 Manam malastsu mandayaq yo; sinoqa
waquincunapis  tseno cuyacur  ofrende-
cayanganllatam musyaratsiyaq, gamcunapis
yanapacurnenga, rasonpa cuyacoq cayangequita
ricatsicuydnequipagq. 9 Qamcunaqga allim
musyayanqui Teytantsic Jesucristupa alli
queninta. Pemi Dios quecar nogantsicrecur
wactsaman ticrarerqan, tsenopa nogantsic
wactsa quecar ricu cuentana canantsicpag.

10 Ma queta bienniquicunapaq
willapariyashqequi: Qamcunam  ofrenda
ellipaq yarpapatsicoq cayanqui, y manam
yarpapatsicogllatsu; sinoqa pasaq watam ganas
ganaslla ellur qallecuyargequi. 11 Tsemi ma
cananpis cayédpushongequimanno ellicuyé;, ama
qallecurllaqa jaqiriyétsu, sinoqa cushi cushi ellur
qgallayangequinolla ushariyé. 12 Diosnintsicqa
ofrendantsicta capamangantsicmanno llapan
shonquntsicwan qoshgaqga cushicurmi chasquin.
Péga mana caqpita qonequitagqa, manam
munantsu.

13 Porqui manam mundtsu mana que-

cayapushuptiqui, jucta yanapecur quiquiquicu-

naqa mallagecho caydnequita; sinoqa iwalmi
micushqgapis mana micushqapis caydnequi.
14 Cananchi qamcunapa quecaydpushunqui,
pecunana pishipécayan; ware wardtinnam pe-
cunapa cayaponga, gamcunanam pishipécayanqui.
Tsenopam jucnintsic jucnintsic yanapanacur,
iwallla bidata pasashun. 15 Diospa palabranpis
quenomi nican: “Manam sobrangatsu atsca
cosechaqpapis, ni pishipanqatsu ichiclla
cosechaqgpapis”™ nir.

Corinto marcaman Titu ewan

16 Teyta Diosnintsictam “Grasias” ni Titupagq.
Pemi noqganolla Dios sentitsiptin, gamcunapaq
yarpacachécan. 17 Pemi “Waugqintsiccunata
watucarami” nir, rogapti, “Allim canqga” nir,
dniramargan; porqui quiquinpis cuyaydashurniquim
allapa munarqon qamcunata ricariydshiniquita.

18 Titutawan juntum cachamii juc waugintsicta.
Tse  wauqintsictam  Teyta  Jesucristuman
creyicoq llapan waugqintsiccuna allapa alabayan
salbasionpaq alli willaquita willapacuptin.
19 Manam tsepis tsellatsu, Teyta Jesucristuman
llapan creyicoqcunam petaga —acrayarqon
tse yanapaqui ofrendata aparcur ewayapti
yanaqaydmdananpaq. Tsenoqa rurashun Teyta
Jesucristuta nunacuna alabaydnanpaqmi, y cushi
cushi yanapanacur cangantsicta nunacuna
musyaydnanpaqgmi. 20 Tsenopam pewan
ewapti pipis mana allita pensanqatsu, tse
yanapaqui ofrenda ellicanqantsic gellepaq.
21 Porqui nogantsicqa manam Diosnintsicpa

* 8:15 Ex16.18

nopanllachotsu  alli ruraq  quenintsicta
ricatsicushun; sinoga nunacuna nopanchopis

alli ruraq quenintsicta ricatsicushunmi.”

22 Jina pecunatawanmi juc waugqintsictapis
cachamu. Petam quiqul reqi allapa juclaya
shonqu canganta. Pemi cananniqa qamcunaman
marcacur allapa cushishqa shamun. 23 Titoqa
nogqawanmi uryan bienniquicunapaq. Tse ishcan
waquintsiccunataga Diosman creyicogcunam
cachaydmushga. Pecunapis Teyta Jesucristu
respetagmi cayan 24 Quecho creyicogcuna
musyayananpaq, tse shamoq waugqintsiccunata

allapa cuyarnin estimecuyé. Tsenopam
musyayanga qamcunapita alabacongéta.
9

Creyicoqcunapaq ofrendata ellupdquicuna

1 Wauqgicuna y panicuna, Jerusalencho
creyicogcunapaq yanapaqui ofrendata
elluydnequipaq caqtaga, manam presisannatsu
que cartacho niyédnaq. 2 Porqui noqa musyédnam
allapa yanapacoq cayangequita. Tsemi
Macedonia marcacho waugintsiccunatapis
alabayarniqui  willarqo: “Acaya marca
waugintsicunam ganyan watapitana
ofrendawan yanapacuydnanpaq listu quecayan”
nir, y pecunapis cushishqam “Allim canga” nir,
munayan gqamcuna dispuniyangequino rureta.
3 Peru mana qongaquicuyidnequipagmi puntata
que waugqintsiccunata gamcunaman cachami,
listu tsarecaydnequipaq, paqtam alabayanqaqpeq

* 8:21 Pr34

mana allicho quedecatsiyimanquiman.
4 Capasmi shamupti, Macedonia marcapita
juc ishcaq yanaqdydmanga. Tse shamur,
paqtam manaraq ofrendequicunawan
listu quecaqta taricuydshunquiman. Tseno
carqa, Iimano penqaquipaqraq quecunman
gamcunaman marcdconqd. Quiquiquicunapa
gaqgllequicunapitanédqa chispapis shicwanmanchi
pengaquiwan. > Tsecunata alli yarpécurcurmi,
que waugqintsiccunata puntitsimiic  watu-
cayashunequipaq, y dnicuyanqequi ofrenda cotata
ellur yanapayashunequipaq. Tsenopaqga rasonpa
bolunta bolunta ellicdyanqequitam ricatsicuyan-
qui, y manam tacafiu cayanqequitatsu.

Ofrendar ama llaquindshuntsu

6 Masqui yarpdcurcuyé queta: Pipis atscata
murogqa atscatam ellun; y pipis ichicllata
muroqga jina ichicllatam ellun. 7 Tsemi pipis
shonqun sientenqanmanno ofrendecutsun,
peru ama malasqa obligayétsu qonanpag,
porqui Teyta Diosnintsicqa cuyan cushi cushilla
ofrendaq nunatam. & Teyta Diosqa atsca atscatam
bendisionninta qoycuydshunqui, y manam
imequicunapis pishenqgatsu, antis sobra sobram
canga wactsacunata yanapecuyanequipaq. 9 Teyta
Diosnintsicpa palabranpis quenomi escribirécan:
“Wactsacunatam cushi cushilla yanapeconga,
y alli quenenga wifiepa wifieninpagmi”™ nir.
10 Tsemi murunantsicpaq muru gqomagnintsic,
y micunantsicpaq cosecha qomaqnintsic Dios™

* 9:9 5al112.9  9:10 Is55.10

atsca atscata bendisionninta qoycuyashunqui,
gamcunapis waquin nunacunata imachopis

yanapecuyéanequipag. 11 Tsenopam atsca
imecayoqpis  ticrarir, cushishgqana  alli
shonqgiquicunawan ofrendecuyanqui.

Tsenam tse ofrendequicunata chératsiyapti,
wauqintsiccuna y  panintsiccuna  Teyta

Diosta “Grasias” niyanqa. 12 Porqui que
yanapaqui  ofrendata  waugqintsiccunaman
y  panintsiccunaman  aparnin, manam

apayashaq nesidanincunallatatsu, sinoga tse
gareniquicunarecurmi  Teyta  Diosnintsicta
atscaq nunacuna agradesiquicuyanga. 13 Porqui
tse ofrendata chasquirir, manam tse regaluta
chasquiyanganllapitatsu cushicuyanqa; sinoqa
Teyta  Jesucristupa willaquininta cdsucur
tseno  rurayangequipeqmi = Teyta  Diosta
alabayanqga. 14Y allapa cuyaydshurniquim Teyta
Diosta amcunapaq marfiacaydmonga perecur
yanapecuyangequipita. 15 “Grasias” nicushun
Teyta Diosnintsicta, porqui pemi allapa jatun
gareta goycamargqontsic; y tseta manam imanopa
agradesiquita puedintsictsu.

10

Pablu defendiconqancuna

1 Teyta Jesucristu cuyacoq cangqannomi
nogapis alli queniwan niyaq contrd cagcunata
mana cdsuydnequipaq. Qamcunachoshi nicayan:
“Pabloga noqgantsicwan carnin, mantsa
mantsallam yachatsicun. Peru juc ladupitaqa
puedeq tupdmarnintsicmi cartacamun” nir. 2 Ama

yame cacoqta qallapecaydmdtsuntsu tse llutan
yachatsicoqcuna, porqui “Pabloga quiquinpa
muneninllapitam yachatsicun” nicaydmanshi.
Listum quecd pecunata sitiunman churandpagq.
3 Anirpis nunallam cantsic, peru manam
quiquintsicpa  callpantsicwantsu  pecunata
areglashun. 4 Antis quiquintsicpa callpantsicpa
rantinmi Diosnintsicpa callpanwan areglashun.
Tse callpaga ima puedeqcunatapis usharinmi.
Tse callpawanmi tse ulicur acusacuyanganta
usharishun. 5 Tsenolla ushalishun Teyta
Diosman creyicuydnanta pantatseq musyaq
tuquinincunatapis. Nogancunaga Diosnintsic
yanapayamaptinmi ~ yachatsicuyd, nunacuna
llapan yarpenincunacho, Teyta Jesucristu
munangannolla peta casucur cayananpagq.
6 Qamcunata cadsucoq queta shumaq yacharat-
siyarniqui, listum quecayd mana césucoqcunata
gayapandpagq.

7 Qamcunaga nunata jananllatam ricayanqui.
Sitsun  meqequipis Jesucristupa rasonpa
cayanquiman, tseno carga, cuentatam gqocuyan-
quiman Teyta Jesucristupa alli willaquininta
willacoq rasonpa noqacunapis cayashqata.
8 Tseno nipti, waquinniquicuna paqtam
pensecayanquiman mandacoq tucoq quecangata.
Tseno llutanta noqapaq pensayaptiquipis, Teyta
Jesucristum poderninta nogaman churamushga
gamcunata cada junaq mas yanapayapteq,
pe munanganno cawaydnequipag. Y manam
marcdquiniquicunata ushacdtsinapaqtsu.  Tsepita
manam pengaciitsu. ? Noqaga manam cartacamu
pensayangequino mantsacdtsiyeniquita munartsu.

10 Tseno pensarmi, waquinniquicunaqga
niyamanqui: “Pabloqa cartancunallachomi
puedeq tupédmantsic. Peru nopantsicchoqa

manam shumaq parletapis puedintsu, ni allillaga
yachatsicunpistsu” nir. 11 Tse parlagcunaqga
musyayanga cartdcho niyanqaqnolla chécamur
ruraptimi.

Ama imatapis rurashuntsu alabacunantsicre-

cur,
12 Noqaqa manam iwaldtsu tse quiquincunalla

allapa alli cayanganta alabacogcunawan.
Pecunaqa quiquincunallam alli cayanganta al-
abacurnin, upa cuenta cayan. 13 Noqaga manam
alabacitsu imatapis mana caqcunataqga; sinoqa
quiquin Teyta Diosmi apostolnin cayéandpaq

churayamashqa. Tsellatam alabacurishaq.
Pemi munashqa gamcunacho apostolnin
caydndpagq. 14 Manam mana cagcunataqa

alabacuyatsu. Perusi Teyta Dios mandamaptinmi,
pipis manaraq Jesucristupa alli willaquininta
yachatsiydshoqgniquicuna  chdydmuptin  qamcu-
naman chatsimorgd. 15> Manam alabacuyétsu
juccuna  yachatsicuyanganpitaqa. Tsepa
rantinmi  munayd mas  willapdyeniquita
peman masraq marcdcuydnequipag. Tseno
yachatsiyinagpagmi quecaya. 16 Tsepitanam
yachatsengéicunata shumaq chasquicuydnanpaq
me tsepapis ewashaq Jesucristupa alli
willaquininta musyatsicur. Peru siga pipis mana
changan marcacunapam ewashaq. Juccuna
willacuyangan =~ marcacunamanga  manam
yecushaqtsu “Nogam tse marcacunachopis
yachatsicorgd” nir, mana alabacunépagq.

17 Teyta Diospa palabran escribiranqanchopis
ninmi: “Pipis quiquinpa rurenincunapita al-
abacunanpa rantenga Diosnintsicpa rurenincu-
napita alabacutsun” nir. 18 Juc nuna quiquin-
man marcdcur nuna tucongan manam imapaqpis
balintsu. Peru balenqga Diosnintsic “Qamga alli
rurag nunam canqui” nenganmi.

11

Ulicurcur yachatsicoq apostolcuna

1 i{Locucunano parlapti o allicunata parlapti ojala
awantarayanquiman! Peru manaraq locucunano
parlar m& quecunataraq niriyashgequi.
2 Noqgam y Teyta Diosmi munayéa Jesucristullata
cuyaydnequita. Tsemi willapdyarcoq Teyta
Jesucristuwan juc shonqunolla cayéanequipag;
y mund imeca donsella shipash nobiunllapaq
cashganno gamcunapis Teyta Jesucristullapaq

cayanequitam. 3 Imallatam llaquiriqa, tse
Eva® engafiaq culebra yupe mana alli
yachatsicogcuna engafiecuyashunequillatam.

Tseno quecuptenqga, Teyta Jesucristullata
llapan  shongiquicunawan  sirwiydnequipaq
anishga quecarchi, juclayata pensacurcur
pepita tumacacuriyanquiman. 4 Qamcunaga
Jesucristuman creyicushqana quecarpis,
mana allicunata yachatsiyashuptiquipis,
rastaq cushicur creyiriyanqui. Tsemi
juclayapa  willapayashuptiquipis, “iAchallau!”
nir, chasquiriyanqui. iY Santu Espirituta
chasquicushqana quecarpis, ima supétaraqchi

* 10117 Jer9.24 ¥ 11:3 Gn3.1-13;1Ti2.14

munayanqui! Y rasonpa caq alli willaquita
wiyashqana quecarpis, imamanraqchi
creyicurcuyanqui! 5 Claru parlaquichoqa
tse musyaq tucoq apostolcunapitaga, nogam
rasonpa apostolqa cd. 6 Aunqui parleta mana
yachaptipis, yacheniqa manam pishintsu. Tsetaqa
ricatsiyashqaq llapanchopis alli rurenicunawanmi.

7 Qamcuna allicho yarquyanequipag,
umillaquicuryan  debaldilla  Diospa  alli
willaquininta yachatsiyarniqui, ¢jutsal-
laquicorqOtsuraq! 8  iManam! Antis juc
marcacunacho creyicoqg mayintsiccunatam
gellenincunata chasquiparqo gamcunata
debaldilla sirwiyénaqpaq. 9 Qamcunacho
quecapti ima pishiptinpis, manam “tsellda waclla”
nir, peqequicunata nanatsimorqotsu, porqui
Macedonia marcapita chdmoq waugintsiccunam
nesidéllata qoydmargan. Tsemi gamcunataqa
mana imatapis maflacuyargaqtsu, y imepis
manam mafayashgequitsu.® 10 Quetaqa niriyaq
rason caqllatam; y Jesucristum musyan
mana uliconqata. Nogaqa allapam cushicu
yachatsicur mana cobracongdpita. Y mecho
tsechopis Acaya probinsiacho “Tsepitatsun
cushicunqueqa” nicayamaptinpis, cushicushaqmi.
11 ;Imanirtaq quecunata parld! ¢Tseno parld,
gamcunata mana cuyayarniquitsuraq! jManam
tsenotsu, waugicuna panicuna! Diosmi musyan
gamcunata allapa cuyayangagqta.

12 Peru ima captinpis, tseno debaldilla
willapdyarniqui siguishaqmi, manam gustun-

* 11:9 2 Co1.16; Fil 4.15-18

cunachoqa dejaydshaqtsu pecunata nogatano
cdsuydnequita, ni alabayénequita. 13 Porqui tse
apostol tucoqcunaqa ulicurcurmi, “Jesucristupa
apostolninmi c¢d” nirnin, engafiacur puriyan.
14 Tseno cayangqangqa manam espantaquipaqtsu,
asta quiquin diablupis shumaq anjelmanmi
ticrarin. 15 Tsemi diablupa sirweqgnincunapis,
mana alli ruraq quecar, alli tucur puriyan. iPeru
juc junagmi rurenincunamanno castigashqa
cayanga!

Pablu imapis pasashqancunata willacun

16 Yape niriyashgequi, waugqicuna y panicuna:
Ama megequipis pensayétsu “Queqga locum”
nirnin. Sitsun tseno pensayanqui ma wiyarayamé
noqgapis locu tucurcur pecunano alabacara-
mongéta. 17 Manam Diosnintsictsu munan
queno alabacaramundtaqa, sinoqga quiquillam
locu tucurcur alabacaramushaq. 18 Imanollam
quiquincunallapita locu cuenta alabacoqcunata
wiyapdrdyanqui, mad noqatapis wiyardyameé tseno
alabacaramongata. 19 Qamcunaga yachaq
quecarpis, cushi cushillam tse locucunano
parlaq nunacunata wiyapardyanqui. 20 Manam
imapis  qocuydshunquitsu =~ munenincunacho
quecatsiydshuptiquipis, ulipécaydshuptiquipis,
ni qelleniquicunata sacyaquicaydshuptiquipis,
mana baleqpaq churecayashuptiquipis, ni
penqaquipaq allqutsecaydshuptiquipis. 21 Tse
mana alli yachatsicoq apotolcunano mana
sufritsiyanqaqgpitam pengacti! jAutaq ari,
gamcunapaqga mana sirweqtaq caya!

Tse nunacunaqa imatapis rurayangqanpitam al-
lapa alabacuyan. Tsemi noqapis locutucurcur,
alabacaramii. 22 Tse nunacunaga alabacuyan
“Hebreu castam caya” nirmi. Nogapis hebreu
castam cd. Jina “Israel castam caya” niyanmi. No-
gapis tse castapitam ca. Jina “Abrahampa miren-
inmi cayad” nirmi, alabacuyan. Noqapis Abra-
hampa mireninmi cd. 23 Pecunaqa “Jesucristupa
sirweqgninmi cd” nirmi, alabacuyan; peru no-
garan mucho mejorga Jesucristuta sirwi. Que-
taqa niriyaq locu tucurcurmi. Pecunapitapis
masmi uryecd. Pecunapitapis masmi carsel-
cunachopis llawirargd. Pecunapitapis masmi
golpitapis chasquerqo. Atsca cutim wanipitapis
salbacorq6. 24 Jina pitsqa cutim israel nuna-
cunapa autoridanincunapitapis, quima chunca
isqon (39) latiguta chasquergd.” 25 Quima cu-
tim alli buenu wiluquecaydmarqgan, y juc cuti-
nam alli buenu tsampiquecaydmargan. Barcupis
quima cutim biajecapti lamarman undicarqan;
y chucaru lamarpa chopin olachomi carg6 juc
pagas y juc junaq. Tsechomi casi biddta oqrarga.
26 Atsca cutim caru marcacunapa ewashqa cé
Diospaq willapacur. Mayucunapis pasecapti cdsim
apamashqga. Suwacunapis marca mayicunapis, y
juc marca nunacunapis cdsim wanutsiydmashqa.
Tsenollam bidéapis resgucho carqon, pueblucuna-
cho puricapti, tsunyaqcunacho puricapti, lamar-
cunapa biajecapti y ardella creyicoq tucoqcu-
nawan quecapti. 27 Tsenollam uryarpis allapa
sufrerqo, ora mana punurishpa, 6ra micushqa, ora

* 11:24 Dt25.3

mana micushpa, yacunarcuryan, mallaq mallaq
alalecunacho ropapita pachapita pishipashqa.

28 Y manam tsepis tsellatsu, que sufrim-
ientucuna jananmanpis Teyta Jesucristuman
llapan creyicoqcunapaq llaquiquiran waran
waran acusaman. 29 Waugintsiccunapita o
panintsiccunapita meqanpis pishipécuriptinndqa,
allapam llaquicti; y tsenollam jutsaman
ishquiratsiyaptinndqa tranquilutsu cari. 30 Peru
noqa alabacorqa alabacurishaq pishipaq
quenicho imatapis japallaga mana rureta
puedengéllatam. 31 Teyta Jesucristupa Papénin
wiflepa wifienin alabana Diosmi musyan
que llapan niyancaq rasonpa cashqanta.
32 Damasco marcacho quecaptimi, rey Aretaspa
gobernadornin  tdpatserqan  wardiacunawan
Damasco marcapa puncuncunata; tsepa
yarqecamoqta presu tsariydménanpagq. 33 Peru tse
marcapa murallancho bentanapam canastaman
winarcaydmarni  jagman  cacharcaydmargan.
Tsenomi tse nunacunapa maquinpita safarnin
eucorqa.

12

Pablupa rebelasionnincuna

1 Manam ni pipis imata jorquntsu alabacon-
ganpita. Peru imano captinpis, willariyashqequi
Diosnintsic rebelamar ricatsimashqanta.
23 Chunca chuscu (14) watanam pasan Teyta
Jesucristuman creyiquicapti, quima caq sielucho
quecar ricacurenqa. Manam musydtsu ewarqa
que cuerpuwantsuraq o almallatsuraq. Tsetaqa

Diosllam musyan. Unicoga musya gloriacho
quecanqallatam. 4 Tsecho quecarmi, wiyecorqa
espantaquipaq mana nunca wiyashqgécunata.
Tse wiyangécunataqa pichopis parlacunéita Teyta
Diosmi mana permitintsu. 5 Que ricangdcunapita
willayarniqui mastam alabacaramiiman; peru
manam rurashaqtsu, alabacorga alabacurishaq
pishipaq quenicho imatapis japallaga mana
rureta puedengallatam. 6 Munarnenqa, tse
ricashqdcunata masllam alabapdriyagman y
tseno rurdman manam locu cartsu, porqui
rasonpa caqllatam willariyagman. Peru manam
alabacamushaqtsu tse ricashqdcunapita. Porqui
manam mundtsu:  “Taqe nunaga manataq
riqueninmannollatsu” nir, alabaydménanta.
7 Tse rebelasioncho imecatapis ricangicunapita
parlar mana yachaq tucundpaqmi, Teyta Dios
permiterqan diablupa cachan imeca etsdcho
casha nanatsimagno jipatsiménanpaq. 8 Que
nacaqulplta jorqaramdnanpagmi quima cuti
rogacorqa Teyta Jesucristuta. 9 Peru tseno
rogacuptipis, manam jorgqamargantsu; antis

quenomi  yasquimargan: “Cuyarniquim
gamtaga yanapashqgequi, y  tsellapagmi
canqui; porqui  podernitaga nunacuna
ricayanga pishipaq queniquicho yanapapteqmi”
nishpa. Tsemi noqaqga pishipaq -carpis
cushicu. Tsenota ricaydmarnimi nunacuna

cuentata qocuyanga Teyta Jesucristu puedeq
queninwan yanapamanganta. 10Jina cushictimi
pishipaq carninpis, ashayamaptinpis, 1ima
pishiptinpis, chiquir  qaticachlyamaptinpis.
Teyta Jesucristurecorqa imeca equecatapis

sufrishagmi. Porqui mas pishi callpa cangé oram,
Teyta Jesucristu mas callpayoqta ticraratsiman.

Corinto marcacho creyicoqcunapaq Pablu
llaquicun

11 Locucunano tuquita parlacurcunépaqpis
gamcunam causayanqui; porqui gamcunam
noqgapa bienniga parlayanquiman carqgan, quiqui
parlangépitaqa. Porqui quericoqllapis tse musyaq
tucoq apostolcunapitaga mas allin caq apostolmi
cd 12 Qamcunawan quecarmi, ima nacaquita
pasarpis, shumaq pasensiacushpa Diospa
poderninwan espantaquipaq milagrucunata
rurarqd. Tse ricayashgequim -cdayitsiydshunqui
rasonpa apostol cangata. 13 Qamcunaqa
manam ichicllapis menustsu cayanqui waquin
creyicoqcunapita. ijUnicoga ichic menusqa
cariyanqui qamcunata yachatsiyanqaqpita
ofrendata mana mafapdriyanqagllachomi!
iPerdonecaydmé tse ofensalléta!

14 Yapemi listu quecd gamcunata watu-
caydnagpaq, y cananwanga quima cutinam
watucariyashgequi, peru que bespis manam
imatapis mafiayashqequitsu. Noga manam
shami  imequicunapis ushaqtsu, sinoqa
gamcunarecurmi. Porqui tétanmi imecatapis
ellun tsurincunapaq manam tsurincunatsu.
15 Tseno cagmi qamcunarecorqa llapan
capamaqnitapis gastashaq. Y salortapis
ograrishaq gamcunata yanapecayarniquim.
Tseno cuyecayapteq, ¢manatsurag @amcunaga
cuyarayamanquiman!

16 Rasonpa caqllatam nicuyagq Manam ni
meqallequipa peqallequicunatapis nanatsi-
morgatsu  imequicunatapis  mafiapdyarniqui.
Tseno captinpis, contra caqcunash nicayan “Tse
Pablogqa engafiunwanmi saquiapdyashorqonqui”
nishpa. 17 Ma& canan nicaydmé: ;Meqan
nunallapis noqa cachamongd imequicunatapis
saquiayashorqonquicu? 18 Titutam rogarga
watucayashoqgniquicuna shamunanpadg. Jina
petawanmi cachamorgd juc waugqintsictapis.
¢Titucu  Imequicunatapis  saquiayéashorqequi?
Tituwanga juc shonqu y juc yarpellam caya, y
manachi tseno rurecuyashunquimantsu cargan.

19 Cuyashqga waugicuna y panicuna, capas
gamcuna cartdta leyiri,  pensarécayanqui
nogacuna tseno niyarniqui defendicurécayangéta.
iManam tsenotsu! Teyta Diospa nopanchomi y
Teyta Jesucristurecurmi allapa cuyayarniqui
quecunata nicuyaq, Teyta Diosman waran
waran mas marcécoq ticrayanequipaq. 20 Masqa
yarpacachd  “Watucaqnincuna  ewartsuraq
mana alli cawaquicho quecaqta taricushaq”
nirmi. Tseno cawaquicaqta taricuyarniquegqa
feyupam pifiapdcacharcuyashqequi. Ojala mana
liryvacushpa, mana chiquinacushpa, mana
pifiapdnacushpa, mana quiquinpa bienninlla
imatapis ashishpa, mana rimanacushpa, mana
pengapénacushpa, mana musyaq tupdnacushpa
y mana wiyacoq quecayanquiman. 21 Jina
allapam yarpacaché “Yape watucaq ewartsuraq,
mana alli rurenincunata manaraq dejaqta
taricushaq” nir. Tseno captenqa, Teyta Diospa
nopanchochi pengacushqa ticrarir, peqatapis

aptarcuryan wagaquicushagq. Porqui gamcunaga
costumradu  carmi, jutsata  ruracurnin
melanepaq cawaquicayanqui, y manam
jagiyanquitsu jucwan, jucwan pununaquita y
lluta bisyiquicunata.

13

Cartapa ushanancho willapdquicuna y saludus-
cuna
1 Cananwanga quima cutinam gamcunata

watucayashgequi. “Ima asuntupis musyacashqa
canga, quimaq o ishcaq testigucunwanran.””
2 Tsemi nogapis ishque cuti watucayaqniqui
shamur tse llutan ruraqcunata pifiapangénolla,
yape watucayaqniqui shamundpaq canan
carucho quecarpis, llapequita yape pifiapdyaq.
Sitsun canan shamurpis, tseno caquicaqllata
taricuyashqgequi, tsewan quima testigu cuentanam
canga. jTsemi musyecaydmanquega! 3 Yaquinachi
Jesucristupa puedeq queninta nogacho riqueta
munayanqui. Chécamurmi musyatsiyashgequi,
Jesucristoqa manam jutsayoq nunata
mana catigashpaqga jaqirengatsu. Sinoqga
puedeq carmi, jutsayogcunata condenanga.
4 Jesucristuta callpannaq nunatano crusman
clabepa wanutsiyashqa cayaptinpis, cananga
Diospa poderninwanmi cawecan. Tsenollam
noqacunapis callpannaq cuenta quecaya,
peru Teyta Dioswan jucnolla carninmi, pepa
poderninta musyatsiyashqequi.

5 Shonqgiquicunata alli tapuyé ¢rasonpacu Teyta
Jesucristuman marcdquicayanqui 0 manacu!

* 13:1 Dt19.15

Cuentata qocuyé . rasonpacu Teyta Jesucristu
shonqgiquicunacho yachecan o ardellacu Teyta
Jesucristuman creyeq tucur quecayanqui!
6 Ojala cuentata qoquicuyanquiman nogqacunaga
mana ardella allish tucoq apostolcunano
cayangdta. 7 Diostam mafiaquicayd jutsata mana
ruraydnequipaq. Tsenoqga mafiaquicayd manam
rasonpa apostol cangita reconosiydnequipaqtsu,
sinoga qamcunapis allita rurayanequita munarmi.
Manam imanantsu contrd caqcuna “Manam
apostoltsu péga” niyamaptinpis. 8 Porqui
noqacunaga rasonpa caqgpa faborninmi
imatapis rurayd y manam uliquicunapa
fabornintsu. 9 Callpannaq carninpis, allapam
cushicuyd Diospa poderninwan shumaq
cawacuyaptiqui. Tsenollam Diosta mafiaquica
llapan rureniquicunacho pe munanganno
portacuyédnequipagq. 10 Manaraq shamurninmi,
que cartdta puntdtsimi, chécamupti, apostol
queniman atenicur mana ollqu tupdydnaqgpagq.
Porqui Teyta Diosqa mandamashqga peman
creyicoqcunata yanapandpaqmi, y Imanam
ushacatsindpaqtsu.

11 Cuyé waugqicuna y panicuna, cushi cushilla
cabal nunana quecayé yo. Callpata qonacur juc
shonqunolla shumaq cawacur quecayé. Tseno
cacuyaptiqueqa cuyamagnintsic y shumaq
pasacunantsipaq  yanapamaqnintsic = Teyta
Diospis qamcunachomi quecanqga. 12 Llapallequi
shumaq respetiquicunawan wacunacushpa
saludanaquicuyé. 13 Quecho quecaq llapan
waugqintsic y panintsiccunam saludecuyéshunqui.

14 Teyta Jesucristupa alli quenin, Diospa
cuyaquinin gamcunacho quecatsun y Santu
Espiritu jucnolla llapequicunawan quecatsun.
iTseno catsun!,

